
	DITAELO:

· Bala dipotšišo ka moka ka šedi pele o thoma go ngwala.

· Šomiša polelo ya maleba mabakeng ka moka.

· Tatelano ya dikarabo e swane le ya dipotšišo.

· Araba dipotšišo ka mo o laetšwego.


	


	KAROLO YA A

TEKATLHAOLOGANYO

POTŠIŠO 1

Badišiša ditemana tše di latelago, o tle o tsebe go fetola dipotšišo.
	


	Lesea leo le filwego ba ga Namune bjalo ka mpho, le hweditšwe ka morago gore le na le twatši ya AIDS.

Ba ga Namune, ba ile ba fiwa lesea le ke mosadi -tsoko bjalo ka mpho.  O ba file lesea ge ba be ba le matšatšing a boikhutšo, Durban.  Ba ile ba le amogela bjalo ka mpho ya go tšwa go Modimo, ge mosadi yoo a se no tsena ka monga wa seloko.  Mmagobana ba ga Namune ke yena a bego a buletše lesea leo pelo.

E be e le kgwedi ya Janaware, ge lapa le le amogela gore lesea le ke yo mongwe wa bana ba bona.  Se se dirilego gore ba itšeele lona, ke ge ba ile ba kwešwa bohloko ke ka moo mosadi yoo a le tlogetšego ka gona.  Ba ile ba ipotša gore, ba tla fa lesea leo tlhokomelo ya maleba, ya maemo a godimo, yeo e ka se bapetšwego le tše dingwe.  Mmagobana ba ga Namune le mathomong o be a se na le kgopolo ya go itšeela leseana le.  Tatagobašemanyana ba ga Namune yena go tloga le mathomong ga se a ka a laetša kgahlego mo leseaneng le, efela, go ikemišetša ga mogatšagwe gwa mo dira gore le yena a retolle pelo ya gagwe.

Mmagobana ba ga Namune, o ile a bolela gore, go ya ka yena, lesea leo ga le na mo le yago.  O ile a re a ka se le tlogele ka ge le be le le botse kudu.  Lapa le, le be le na le bašemanyana ba mafahla ba mengwaga ye lesometharo, le mošemanyana wa mengwaga ye senyane.


	Lapa le ile la swanelwa ke go latela ditsela tša semolao tša go ka itšeela lesea leo go ba la bona.  Ba ile ba le iša lefelong la go hlokomela bana ba ba tlogetšwego ke batswadi ba bona, ge ba be ba ntše ba lokiša dipampiri.  Mo ditokišong tše, ba ga Namune ba ile ba išwa godimo le fase, ba hlokišwa khutšo, ba botšiŝišwa ka ga seo ba ratago go se dira.  Ba ile ba fetša ba filwe lesea leo semmušo.  E ile ya ba

lethabo le legolo ka ga Namune.

Go se go ye kae, lapa leo la tlišetšwa teko tseleng ya lona ya bophelo.  Lesea le, Kgaila, le ile la amogelwa sepetlele la mathomo, go thwe le na le phetetšo ya kotsi ya ka teng, lebaka go thwe le na le twatši.  Le ile la amogelwa la bobedi sepetlele, e le ka bolwetši, e bile gore, e sa le yona phetetšo ya kotsi ya ka teng, yeo bjalo, go ilego gwa thwe o ka re ke ditlamorago tša tlhago tša AIDS.

Ka morago ga dipoelo tše, lapa la ga Namune la lemoga gore, nako ya go ya go dula le leseana le, ge e bapetšwa le go bolawa ga lesea le ke AIDS, e fase kudu.  Le ge go le bjalo, lapa le ga le sa kgetha selo.  Le ile la swanelwa ke go amogela se sengwe le se sengwe.  Mmagobašemanyana o ile a bona e le gore leseana le le lebanwe ke tshwaro ye botse fela, ya maemo a godimo.

Ge e le tatago bašemanyana yena, o re ga a tsebe gore ba tla dira eng, le gore ga a tsebe gore lapa la gagwe le tla fihla bjang kua pele, mabapi le molwetši yo ba itlišeditšego yena ka lapeng.

Newspaper Article: Sunday Times Metro: April 22 2001
(E fetoletšwe le go nolofatšwa)


	1.1 Na o kwana le seo ba ga Namune ba se dirilego ge ba se no tlogelwa ka lesea leo?  Fahlela karabo ya gago.

1.2 Ke eng se se dirilwego ke mosadi yo ge a se no ba fa lesea leo?

1.3 Na ge o lebelela bophelo bja mmagobana ba ga Namune bja semoya, o bona e le motho wa mohuta mang?  Fahlela karabo ya gago.

1.4 Na batswadi ba ba ga Namune, ba be ba kwana tabeng ya go itšeela lesea leo go ba la bona?  Tsopola go tšwa ditemaneng tše o di badilego ka ga maikutlo a yo mongwe le yo mongwe wa batswadi mabapi le taba ye.

1.5 Ke eng seo o naganago gore se ka be se tšwafiša yo mongwe wa batswadi ba go ka itšeela lesea leo ge o le bapetša le bana ba bona?

1.6 Na bana ba ga Namune ba madi, gammogo le leseana leo ba le tlogeletšwego ke ba bong bofe?

1.7 Na seo se diragaletŝego ba ga Namune o se tŝea bjalo ka teko goba mahlatse?  Fahlela karabo ya gao.
1.8 Ke eng seo se ilego sa kgabola mogopolong wa mmagobana ba ga Namune ge a sa swarišitšwe lesea leo?

1.9 Efa mabaka a mararo a go laetša gore ba ga Namune ba be ba tloga ba hlokometše lesea leo.

	1.10 Ke mang mo gare ga batswadi ba bana ba ga Namune yo a bego a laetša go gakantšhwa ke maemo a bophelo bja Kgaila ka mo lapeng leo?

1.11 Ge nkabe e le wena o tlogetšwe le lesea la mohuta wo, o be o ka itšeela lona?  Efa lebaka le TEE fela la karabo ya gago.

1.12 Ke eng se o ithutilego sona mabapi le tshwaro ya balwetši ba ba nago le twatši ya AIDS?
1.13 Efa tlhalošo ya mebolelwana ye go ya ka moo e šomišitšwego ka gona mo temaneng ye o e badilego:

1.13.1 Go tsena ka monga wa seloko.

1.13.2
Go bulela lesea pelo.






 2x1 =

PALOMOKA YA KAROLO YA A:

	KAROLO YA B

KAKARETŠO

POTŠIŠO 2

Bala ditemana tše ka šedi gore o tle o kgone go di akaretŝa ka methaladi ye LESOME.
	


	Taba ye nngwe ya go hlobaetša ke ge e le gore go kwagala mabarebare a gore Lebelo o be a sepela ka sefatanaga sa LG5 mola a be a swanetše go sepela ka se mmušo o mo thušitšego ka sona gore a se šomiše.  Gape banna ba helikhoptara ba be ba nyaka mašeleng, ka ge e le khamphani ya praebete e se ya mmušo.

Mabore le Lebelo ba se hlagelwe ke tša mohuta wo, gobane e sa le ba bafsa kudu, bana ba maabanebane.  Yomaatla a šegofatše moriti wa Lebelo ka seatla sa gagwe sa phodišo gore dingaka di be le maatla a go makatša a go mo alafa.  Le ge e le gore ga a kgone go bolela, yo Lebelo a ke a bone ka moo Mabore a itapišago ka gona go laetša gore o mo rata kudu.

Ge eba ba bangwe ba be ba gopola gore Lebelo ke gona a fetile lefaseng le, ba be ba sa tsebe gore lebelo leo kotsi ya sefatanaga e be e se la gagwe.

Go tšere dikgwedi tše nne Lebelo a kokotlela ka dipatla, a ba a bona a kgona go sepela ya ba ge a swamotše hlogo ka leganong la tau ye e paletšwego ke go mo metša a feleletše e le Lebelo wa mahlo le ditsebe.

Mabudutša: Letl. 6:1994


	PALOMOKA  YA KAROLO YA B:
	[10]


	KAROLO YA C

THUTAPOLELO

POTŠIŠO 3

3.1 Lefokofokwana ke lefoko leo le akaretšago dikgopolo tše mmalwa tšeo di kgokaganego.

Šomiša dikgopolo tše nne tše di latelago go bopa lefokofokwana le TEE la go kwagala.

3.1.1 Leeto le thomile.

3.1.2 Re paletšwe ke go bona mafelo ka moka.

3.1.3 Letšatši le šetše le diketše.

3.1.4 Dinamelwa ga se tša tla ka nako.





 4x1 =
	(4)


	3.2
Bala temana ye e latelago, gore o tsebe go fetola dipotšišo:
	


	Ba sepetše ba se ba ntaela.  Ke baeng ba mohuta mang ba go se itlhaloše botšo le boyo bja bona?  Legonono la ka e bile nnete, ka gore, maphodisa a letše a swere mahodu a mabedi ao a hutšego lapa le le lego kgauswi le ka gešo.  Tlhalošo ya mahodu ao, e bile ya bona baeng bale ba ka.


	Ngwalolla go tšwa temaneng dikafoko/dikarolo tša mafoko:

3.2.1 Tše pedi fela tša go laetša tumelo ya seo go bolelwago ka sona.
 2x1 =

3.2.2 Tše pedi tša go laetša kganetšo ya seo go bolelwago ka sona.
 2x1 =
	(2)

(2)


	3.3
Ngwalolla lefoko le o laetše tirwa ya seo go bolelwago ka sona:
	


	
Re ruta bana ba rena dithuto tša maleba, ka ge mešomo e nyaka bokgoni.


	(1)

	POTŠIŠO 4

4.1
Bala temana ye o kgone go araba dipotšišo tše di latelago
	


	Ke tla dula ke lebeletše tsela ka ge ke leteše maele ao ba ntlelago le ona.  Ke ile ka lahlegelwa ke lesea la ka la mathomo.  Phišegelo ya ka ke gore ke nyaka go tseba seo ke swanetšego go se dira ka lesea le ke nago le lona gona bjale.  Lesea le, le šetše le thoma go nkgakantšha, ka ge le hlwa le robetše mosegare ka moka.


	4.1.1 Ngwalolla dikafoko tše THARO fela mo temaneng tše di nago le


mathuši.








 3x1 =

4.1.2 Šomiša mathuši go tšwa dikafokong tša 4.1.1, go bopa mafoko


a go kwagala go laetša ge o tseba tšhomišo ya ona.


 3x1 =

4.2 Ngwalolla mafoko a a latelago, o a hlama lefsa, o šomiša mabotšiši a maleba go ao o a filwego, legatong la dikarolo tše di thaletšwego:

Kae? Ofe? Dife? Eng? Mang?

4.2.1 Matome le bagwera ba gagwe ba bogetše phadišano ya kgwele ya maoto magareng a sehlopha sa Afrika Borwa le sa Zimbabwe mo thelebišeneng.

4.2.2 Re swanetše go ela hloko bokgoni bja baetapele ba rena mo lefapheng la tša thuto.

4.2.3 O kwana le malomeagwe wa go dula Tubatse ka kudu.

4.2.4 Mmangwane o rata moaparo wa setšo sa badudi ba Afrika.

4.2.5 Ke rata dimpša tše di galefelago mahodu.

	POTŠIŠO 5

5.1
Bala temana ye e latelago o tle o kgone go araba dipotšišo:
	


	Aowa! Re ka se kwane ge le sa hlomphe bao ba le šalelago le bana ba lena.  Motse wa rena ke wo monnyane, ga o kgone go ikagela bolotabana.  Ruri! Re phalwa le ke dinku tšeo di tsebago go itlhokomela.


	5.1.1 Ngwalolla temana ye, gomme o nyenyefatše maina a mararo fela go laetša:

(a) lerato

(b) bonnyane

(c) le ngwana







 3x2 =
	(6)


	5.1.2 Go tšwa temaneng ye o e badilego, tsopola mantšwana ao a laetšago maikutlo a:

(a) go kgotsa

(b) go gana







 2x1 =

5.1.3 Šomiša mantšwana ao a tsopotšwego go 5.1.2. o hlame mafoko


a a kwagalago.







 2x1 =
	(2)

(2)


	5.2
Bala temana ye e latelago o tle o kgone go araba dipotšišo:
	


	Dihlopha tša go tuma tša kgwele ya maoto, ge di be di raloka, leratadima le be le hlwekile go se leru.  Go se sengwe sa dihlopha tše, e be e le go swara noga ka mosela.  Lepatlelong go be go ema ema ka moka bao ba tlago fa thušo ya pele mo e bego e nyakega.  Ka kua ntle, dikoloi di be di tletše lebala.  Papadi e ralokilwe gabotse kudu, legodimo ya nka le ka bulega go tšhollela mahlatse le mahlogonolo go bao ba thopilego sefoka.  Bathekgi ba sehlopha sa go fenywa, ba ile ba hloka molomo ge ba bona tše.


	5.2.1 Ngwalolla go tšwa temaneng ye sehlopha se TEE fela sa mantšu, seo ditlhalošo tša ona di nyakilego go swana.

5.2.2 Šomiša mantšu a o a ngwalolotšego ka go 5.2.1., mafokong a go kwagala go laetša ge o tseba pharologanyo ya ona.

5.2.3 (a)
Sekafoko se se ntshofaditšwego ke sekapolelo.  Hlaloša gore se šomišeditšwe go tšweletša kgopolo efe, go ya ka seo go bolelwago ka sona le gore ke sekapolelo sefe?


(b)
Šomiša mebolelwana yeo e thaletšwego mafokong a go kwagala 
go laetša ge o kwešiša tlhalošo ya yona.



 2x2 =

	POTŠIŠO 6

6.1 Efa tlhalošo ya mafoko a a latelago, o ela hloko tšhomišo ya maswaodikga:

6.1.1 O reng o gana go ja o sa phela, ngwanaka?

6.1.2 O reng? O gana go ja o sa phela ngwanaka!

6.1.3 O reng o gana go ja? O sa phela ngwanaka.

6.1.4 O reng? O gana go ja? O sa phela ngwanaka!



 4x2 =
	(8)


	6.2
Ngwalolla temana ye e latelago o phošolla polelo ye e fošagetšego gore diteng tša yona di tle di kwagale:
	


	Re be re tšhogile re re kgane re wetše ke ba bogoe re sa epolela.  Ge e le lena gona le tlile ga botse.


	4x2 =
	(8)


	6.3
Tatelano ya mantšu, ya go fapana mo lefokong, e tšweletša ditlhalošo tša go fapana.  Efa ditlhalošo tša mafoko a a latelago go laetša se:

6.3.1 Bana ba swerwe ke tlala.

6.3.2 Tlala e swere bana.

6.3.3 E swere bana tlala.

6.3.4 Ke tlala, e swere bana.

POLOMOKA YA KAROLO YA C:

PALOMOKA YA MEPUTSO:
	(4)

